
CM 9
STANDARD
Стандарден лепак за внатрешна употреба
Тенкослоен лепак за подни и ѕидни керамички 
плочки

•	 Макс. должина на најдолга страна на плочка e 30 cm (0,1 m2)
•	 За дебелина на нанесување до 15 mm
•	 За впивачки внатрешни керамички плочки
•	 Лесна обработка
•	 Погоден за нерамни површини
•	 Економичен
•	 Сертифицирана ниска емисија на гасови EC1 PLUS

Истурете ја содржината на пакувањето во сад со точно измерена 
количина чиста и ладна вода и измешајте со помош на миксер 
додека не се добие хомогена маса без грутки. Оставете 5 
минути и повторно промешајте ја смесата. Нанесете го лепакот 
со соодветна назабена глетарка. Големината на забците се 
избира во зависност од димензијата на плочките. Доколку се 
избрани правилно и големината на забците на глетарката и 
конзистенцијата на лепилото, керамичката плочка притисната 
врз лепилото не треба да се лизга на вертикалната површина, 
а лепилото треба да покрие најмалку 65% од задната страна 
на плочката. Методот на контактно лепење се препорачува за 
подни плочки (лепило мора да се нанесе и на задната страна на 
плочката), со што се постигнува контактна површина поголема 
од 95%. Плочките треба да се поставуваат само во рамките на 
отвореното време за лепење (15–20 минути). Не поставувајте 
плочки без споеви! Почитувајте ја ширината на споевите 
според димензијата на плочките, условите на користење и 
препораките на производителот на плочките. Фугирањето се 
врши кога лепакот е целосно сув, и треба да се користат Ceresit 
материјали од CE групата. Свежиот вишок лепак може да се 
отстрани со вода, а стврднатиот материјал може да се отстрани 
само механички. Дилатациите, споевите во аглите, ѕид-под, ѕид-
ѕид и околу санитарии треба да се пополнат со Ceresit трајно 
еластични заптивни маси.

Работењето се изведува во суви услови при температури од 
+5°C до +25°C. Сите наведени податоци и информации се 
добиени при температура од +23°C и релативна влажност 
на воздухот од 50%. Во други услови, може да дојде до 
одредени отстапувања во времето на врзување. Содржината 
на растворлив Cr(VI) во производот е помала од 0,0002%, во 
рамките на рокот и условите на складирање што ги пропишува 
производителот. Содржи цемент. При контакт со влага реагира 
силно алкално – заштитете ја кожата и очите. По контакт веднаш 
исплакнете со голема количина вода. Во случај на контакт со 
очите, веднаш побарајте медицинска помош.

КАРАКТЕРИСТИКИ

НАЧИН НА УПОТРЕБА

НАПОМЕНА

CM
 9

Packshot

Ceresit CM 9 е лепак за плочки сертифициран како C1 во 
согласност со стандардот EN 12004 и како нискоемисионски 
EC1 PLUS. Наменет е за поставување на впивачки керамички 
плочки во внатрешни простории, на било каква впивачка 
подлога. Погоден е за керамика или природен камен кој не 
е чувствителен на промена на боја. Не е наменет за подно 
греење.

ОБЛАСТ НА ПРИМЕНА

ПОДГОТОВКА НА ПОДЛОГА
Ceresit CM 9 може да се користи на сите цврсти, чисти и 
суви површини, без никакви супстанции што го намалуваат 
лепењето (маснотии, битумен, прашина). Слоевите со слаба 
механичка цврстина мора да се отстранат. Неправилности со 
длабочина до 15 mm може да се поправат со лепакот Ceresit 
CM 9 еден ден пред поставувањето керамика.
Основно премачкување на подлогата е неопходно за:
► Цементен малтер, вар (минимална старост 28 дена); 
► Цементни кошулици (минимална старост 28 дена, 
влажност ≤ 2%);
► Бетон (минимална старост 6 месеци);  
► Бетон (B.C.A.);
► Гипсени плочки (влажност ≤ 2%). 

#ГРАДИМЕЗАЕДНО



Да се чува на суво и ладно место. Рок на траење: 12 месеци 
од датумот на производство (втиснат на пакувањето).

Вреќа од 25 kg.

Рециклирајте само целосно испразнета амбалажа. 
Остатоците од стврднатиот материјал третирајте го како 
индустриски отпад сличен на отпадот од домаќинството 
или во контејнер за отпад од комерцијален/градежен отпад. 
Нестврднатите остатоци од производот отстранете го како 
опасен отпад. Индексен код на отпад: 17 01 06.

Покрај наведените информации, важно е да се 
почитуваат и релевантните насоки, прописи и 
заеднички стандарди на различни организации и 
трговски здруженија. Горенаведените карактеристики 
се засновани на практично искуство и спроведени 
тестирања. Гарантираните својства и можната примена 
што ги надминуваат оние наведени во овој информативен 
лист бараат наша писмена потврда. Сите наведени 
податоци се добиени при температура на околината и 
материјалот од +23°C и 50% релативна влажност на 
воздухот, освен ако не е поинаку назначено. Имајте 
предвид дека во други климатски услови стврднувањето 
може да се забрза или одложи и дека самиот производ 
е подложен на локални услови како што се количината 
на вода и процесот на стврднување. Производ од друго 
место на производство може да се разликува.

Информациите содржани во овој документ, особено 
препораките за ракување и употреба на нашите 
производи, се засновани на нашето професионално 
искуство. Бидејќи материјалите и условите може да 
варираат во зависност од планираната употреба и 
на тој начин се надвор од нашето поле на влијание, 
топло препорачуваме во секој случај да се спроведат 
соодветни тестирања со цел да се провери погодноста 
на нашите производи за предвидената употреба. 
Правна одговорност не може да се преземе врз основа 
на содржината на овој технички лист или усни совети, 
освен во случај на намерна измама, тешка небрежност, 
лична повреда, смрт или обврска според Законот за 
одговорност за производ.

Овој технички лист ги заменува сите претходни изданија 
релевантни за овој производ. Имајте предвид дека овој 
технички лист се однесува само на производот произведен 
на одредено релевантно место на производство.

РОК НА ТРАЕЊЕ И СКЛАДИРАЊЕ

ПАКУВАЊЕ

СОВЕТ ЗА ОТФРЛАЊЕ НА ОТПАД

Henkel CEE
www.ceresit.mk

 ТЕХНИЧКИ ПОДАТОЦИ 
Состав: Цемент, кварцен песок, минерални полначи, 

полимери во прав и останати адитиви

Размер на смесата: 6,25 ± 0,25 l на 25 kg

Температура на 
работење: од +5°C  до +25°C

Време на обработка: до 90 мин

Фугирање на под: после 24 часа

Фугирање на ѕид: после 24 часа

Проодност: после 24 часа

Целосно оптеретување: после 7 дена 

Температура на 
издржливост: од -30°C  до +70°C

ПОТРОШУВАЧКА
Големина на плочка / забец на 

глетарка (mm)
Просечна потрошувачка

(kg/m²)

15 x 15/6 2,1

20 x 20 /8 3

30 x 30/10 4,3

≥ 30 x 30/15 6

